
《袁桷集（上下）》

内容概要

本书是《元代别集丛刊》之一，是国家“十一五”重点规划项目。
袁桷（1266~1327），字伯长，庆元鄞县（今浙江宁波）人。父祖皆仕宋，家富藏书，为文献故家。桷
少承家学，博学多才，以行台荐授丽泽书院山长，不就。大德初，因阎复、程钜夫、王构荐，授翰林
国史院检阅官。成宗时升翰林应奉兼国史院编修，历翰林修撰、待制，除集贤直学士，改翰林直学士
。英宗至治元年（1321），迁翰林侍讲学士。泰定初辞归，泰定四年（1327）卒于家。赠江浙行省参
知政事，追封陈留郡公，谥文清。著有《清容居士集》、《延祐四明志》、《澄怀录》，今均存。
《清容居士集》为元代重要诗文别集，历来受到重视。本书此次校点，以四部丛刊影元刻本为底本，
校以宜稼堂丛书本、四库全书本、丛书集成初编本，并辑补集外佚诗佚文，末附附录。

作者简介

作者:(元)袁桷、(元)袁桷 注释解说词:李军、施贤明、张欣

《袁桷集（上下）》

章节摘录

　　会事范君墓志铭　　大德六年，范君子诚为平江路经历。于时桷将之京师，道吴。其郡大夫疑忌
，事多不决。范君抱牍堂上，定可否，大夫颔领，不复有异议。人皆曰：”是真赞画才。”嗣后，为
掾中书。仁宗皇帝在东宫，兴崇礼文，广庙祭，凡视执政者，率增赞书。桷时日具纸墨，君排剔研讨
，使各中绳式，莫有訾议。嗣尔厌繁剧，告外，补湖州推官，又为黄岩州。州与鄞相犬牙，治迹贤否
，尝耳接巷议。州民来鄞，必曰：“吾州黄氏子号豪民，范侯能挫抑之，帖首受罪。”后予直集贤，
黄岩之儒生暨商于城垌者，咸告曰：“黄生易黄冠，诉范侯以不直。”遂议于大学士郭公，讫不受其
说。精神笼络，贯穿于儒术法律，将大展其用。而其子景文，踵门泣以告曰：“先君之不禄，在泰定
二年闰月某日，得年七十。道远不克归葬，以是岁二月某日，与大父奉议君俱葬于平江路长洲县武丘
乡白莲桥之北原。知先君莫如子，敢以铭请。”谨按：君讳忠，其先京兆蓝田人，后籍真定，今三世
矣。其为仕，首受史丞相之孙耀辟为浙束宣尉府掾，改受兰溪主簿，再辟江浙行省掾，乃授平江路经
历。又授扬州路经历，不赴，改辟都省掾，授湖州路推官。以选能为海道府千户，分治四明，知台州
黄岩州。英宗皇帝诏风宪举守令，再知徽州婺源，改同知福建转运盐司事。泰定元年，擢食江南浙西
道肃政廉访司事。其簿兰溪，尝摄尉事，捕造伪楮，当受赏，君谢不取。在湖州，有讼弟死非命，且
疑弟妇受赂焚其尸。君录囚，考弟实以闘死，妇始得脱。湖多淫祠，毁三百六十以治官舍。分漕四明
，首拓厅事，严竦治具。新天妃宫，以肃祠使。其治黄岩黄氏事最着，正彝伦，鲍攘夺，尸祝口诵，
宜着于郡乘。婺源俗尚竞渡，易其舟为浮梁，民不病涉。在闽中，盐足于民，而私贸者悉绝。考其所
居官，兴建锄击为己任，绝功利，守名实，为君素志，迄不展大用。寿与禄不失其愿，亦可无憾矣！
尝注礼殿祭器书二十卷，归于乡学，集贤王公仲常为文以美。笃于慈孝，颁宗录孤。故赠礼部郎中自
公某，壮岁深奇之，妻以女。君感知己，凡所为乐府，稡刻以传。曾祖昂霄，金大安元年进士，官正
议大夫、同知静难军节度使，兼合州观察使。祖元泰，元授从仕郎、同知解州事。父天佑，汀州路经
历，赠奉议大夫、真定路赵州知州、骁骑尉、元氏县子。景文由临安主簿辟江浙行省掾，敏修善吏事
，其进将未艾。孙二，公瑶、公琰。孙女五。　　⋯⋯

